Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 16-Ի N 1708-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. ԱՆՀՐԱԺԵՇՏՈՒԹՅՈՒՆԸ

[bookmark: _Hlk64630549]  «Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ փոփոխություներ և լրացում կատարելու մասին» Կառավարության որոշման նախագծի ընդունումը պայմանավորված է ՀՀ փոխվարչապետ Տ․Խաչատրյանի մոտ 2023 թվականի հունվարի 26-ին  կայացած՝  ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատված ՀՀ  պետական տարեկան բյուջեներով նախատեսված սուբվենցիաներից բացի ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտերի գնահատման միջգերատեսչական հանձնաժողովի 29․06․2023թ նիստի արձանագրության 2-րդ կետի 4-րդ ենթակետի հանձնարարականի կատարմամբ, ինչպես նաև ՀՀ համայնքների տնտեսական և սոցիալական ենթակառուցվածքների զարգացմանն ուղղված Հայաստանի Հանրապետության պետական բյուջեից սուբվենցիայի տրամադրման գործընթացի արդյունավետության բարձրացման նպատակով։ 

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
- ՀՀ համայնքների կողմից սեփական եկամուտների հավաքագրման մակարդակը տատանվում է 60-100 տոկոս։ Որպեսզի համայնքները շահագրգռվեն սեփական եկամուտների հավաքագրման մակարդակի բարձրացմամբ, հստակ մեխանիզմների կիրառման անհրաժեշտություն է առաջանում, այդ թվում՝ սուբվենցիայի ծրագրին մասնակցելու համար առաջարկվում է որպեսզի համայնքները ապահովեն հարկերի, տուրքերի և այլ վճարների հավաքագրման բարձր ցուցանիշեր։
-ՀՀ վարչապետի ՀՀ մարզեր այցելությունների շրջանակներում առաջարկվել է քննարկել սուբվենցիայի ծրագրի շրջանակներում ոռոգման համակարգերի կառուցման և նորոգման, ճանապարհների սալարկման ծրագրերի համար ՀՀ պետական բյուջեից համաֆինանսավորման չափերի փոփոխությունների նպատակահարմարության հարցը։ 
ՀՀ կառավարության 2022 թվականի 13․01․2022թ թիվ 37-Ն որոշմամբ ՀՀ կառավարության 16․11․2006թ թիվ 1708-Ն որոշման մեջ կատարված փոփոխությունների համաձայն՝ «Ոռոգման համակարգերի կառուցում/նորոգում» և «Խմելու ջրամատակարարման, ինչպես նաև ջրահեռացման համակարգի կառուցում/նորոգում»  սուբվենցիայի ուղղությունների համար ՀՀ պետական բյուջեի համաֆինանսավորման չափը բարձրացվել է ծրագրերի ընդհանուր արժեքի 60-ից 70 տոկոս։ Ընդ որում ՀՀ պետական բյուջեի համաֆինանսավորման չափը հավասարաչափ է դարձել մայրաքաղաքից 60 կմ  հեռավություն ունեցող բնակավայրերի և 60 կմ-ից ավելի ու մարզկենտրոնից մինչև 30 կմ հեռավորություն ունեցող բնակավայրերի համար՝ 60 տոկոս, 100 կմ-ից ավել հեռավորության ունեցող բնակավայրերի համար` 65 տոկոս է, իսկ բարձր լեռնային և սահմանամերձ բնակավայրերի համար՝ 70 տոկոս է։
Սակայն հաշվի առնելով ոռոգման համակարգերի կառուցման, ինչպես նաև խմելու ջրամատակարարաման համակարգերի կառուցման ու նորոգման ծրագրերի իրականացման անհրաժեշտությունն ու առաջնահերթությունը,  ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատված սուբվենցիայի հայտերի գնահատման միջգերատեսչական հանձնաժողովի 29․06․2023թ նիստի ընթացքում որոշվեց բարձրացնել ևս ՀՀ պետական բյուջեի համաֆինանսավորման չափաբաժինը։
-2023 թվականի ապրիլի 28-ին ՀՀ վարչապետի մոտ կայացած  խորհրդակցության թիվ Վ/90-2023 արձանագրության 3.3.8 կետով հանձնարարվել է դիտարկել սուբվենցիոն ծրագրերի շրջանակներում բնակավայրերի ճանապարհները բետոնե սալիկներով սալիկապատելու դեպքում ՀՀ պետական բյուջեից տրամադրվող սուբվենցիայի չափաբաժինների (տոկոսների) էական նվազեցման, իսկ բնական քարե սալիկներով սալիկապատելու դեպքում նույն չափաբաժինների (տոկոսների) բարձրացման հնարավորության հարցը։ 
ՀՀ կառավարության 16․11․2006թ թիվ 1708-Ն որոշման դրույթների համաձայն՝ բնակավայրերի փողոցների կառուցում/ նորոգում սալարկմամբ և խճապատմամբ ծրագրերի համար ՀՀ պետական բյուջեից համաֆինանսավորման չափը կազմում է 50-ից 70 տոկոս։  
Հարցը քննարկվել է  ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատված սուբվենցիայի հայտերի գնահատման միջգերատեսչական հանձնաժողովի 29․06․2023թ նիստի ընթացքում։ Քննարկման արդյունքներով, հաշվի առնելով պետական և համայնքային բյուջեների արդյունավետ և երկարաժամկետ կապիտալ ներդրումների սկզբունքը և այն, որ փողոցների ու մայթերի բարեկարգումը բետոնե սալիկներով երկարակյաց չեն, որոշվեց տարանջատել բնական քարերով և բետոնե քարերով սալարկման ուղղությունները և համապատսխանաբար բարձրացնել բնական քարերով սալարկման համար ՀՀ պետական բյուջեի համաֆինանսավորման չափաբաժինը, իսկ բետոնե սալարկման համար սահմանել ավելի փոքր չափաբաժին։ 
-Հաշվի առնելով, որ հանրային շենքերի, այդ թվում՝ նախադպրոցական շենքերի կառուցման, վերակառուցման ու հիմնանորոգման համար անհրաժեշտ պայման է նոր գույքի ապահովումը, ապա ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատված սուբվենցիայի հայտերի գնահատման միջգերատեսչական հանձնաժողովի 29․06․2023թ նիստի ընթացքում հարցի քննարկման արդյունքներով որոշվել է համապատասխան փոփոխություններ կատարել կարգում և գույքի ձեռբերումը ներառել համապատասխան ուղղություններում նույնպես։ 
-Միաժամանակ Վարչապետի ՀՀ մարզեր այցելության ընթացքում տրված հանձնարարականների կատումն ապահովելու նպատակով /Վարչապետի մոտ  17․07․2023թ․ կայացած  խորհրդակցության թիվ Վ/150-2023 արձանագրության 3․2․2 կետի հանձնարարականի՝ վերանայել ՀՀ պետական բյուջեից համայնքներին հատկացվող սուբվենցիաների տրամադրման մեխանիզմները՝ մշակելով ազգային փոքրամասնություններով բնակեցված համայնքներին ՀՀ պետական բյուջեից տրամադրվող սուբվենցիայի չափաբաժնի ավելացման համար անհրաժեշտ կարգավորումներ և համապատասխան իրավական ակտի նախագիծը սահմանված կարգով ներկայացնել Վարչապետի աշխատակազմ/, նախագծում ներառվել է ազգային փոքրամասնություններով բնակեցված համայնքներին ՀՀ պետ․բուջեից համֆինանսավորման վերաբերյալ դրույթը։ 
Ուսումնասիրելով և վերլուծելով ՀՀ Արագածոտնի մարզի Ալագյազ, Արևուտ, Մեծաձոր և Շամիրամ, ՀՀ Արարատի մարզի Վերին Դվին, ՀՀ Արմավիրի մարզի Ֆերիկ, ՀՀ Լոռու մարզի Լերմոնտովո և Ֆիոլետովո և ՀՀ Կոտայքի մարզի Արզնի համայնքների բնակչության թիվը, համայնքային բյուջեները, համայնքների աշխարհագրական դիրքերը, դրանց հեռավորությունները մարզկենտրոններից և իհարկե 2018-2023 թվականներին իրականացված սուբվենցիայի ծրագրերը՝ առաջարկվում է ազգային փոքրամասնություններով բնակեցված  և մինչև 100,0 մլն դրամ համայնքային բյուջե ունեցող համայնքներին ՀՀ պետ․բուջեից համաֆինանսավորման չափաբաժինն ավելացնել  15 տոկոսով։
Առաջարկվող չափաբաժնի կիրառման դեպքում, նաև հաշվի առնելով նշված համայնքների բյուջեները, աշխարհագրական դիրքերը՝ օրինակ ջրամատակարարման, ոռոգման համակարգերի կառուցման ու նորոգման ծրագրերի դեպքում  ՀՀ պետական բյուջեի  չափաբաժինը կկազմի 80-85 տոկոս, Մեծաձորի դեպքում՝ 90 տոկոս, /բյուջեն 12,7 մլն դրամ է, բարձր լեռնային համայնք/,  նախադպրոցական հաստատությունների կառուցման ու նորոգման ծրագրերի դեպքում՝ 85 տոկոս /Մեծաձորի դեպքում 90 տոկոս/, սալարկման դեպքում՝ 70-85 տոկոս, գազամատակարարման, լուսավորության ծրագրերի դեպքում՝ 60-75 տոկոս։ 
Մինչև 100,0 մլն դրամ սահամանափակումը պայմանավորված է նրանով, որ բացի Ալագյազ համայնքից բոլոր համայնքների բյուջեները չեն գերազանցում 100 մլն դրամը, իսկ Ալագյազ համայնը հանդիսանալով բարձր լեռնային համայնք և վերլուծելով տարեկան եկամուտները և 2018-2023 թվականներին իրականացված և 2024 թվականին նախատեսվող ծրագրերը՝ վերջին տարիներին իրականացրել է մեծ թվով սուբվենցիայի ծրագրեր՝ 1,2 մլրդ դրամից ավել ընհանուր արժեքով։ 
[bookmark: _Hlk145536016]-Միաժամանակ, Վարչապետի ՀՀ մարզեր այցելության ընթացքում տրված հանձնարարականների կատումն ապահովելու նպատակով, Վարչապետի մոտ  17․08․2023թ․ կայացած  խորհրդակցության թիվ Վ/161-2023 արձանագրության 3․2․4 կետի հանձնարարականի՝ համայնքներում պատշաճ աղբահանության իրականացման նպատակով՝ ձեռնարկել քայլեր պետական ծրագրերի միջոցով համայնքներում աղբատար մեքենաների, աղբարկղերի և աղբահանության համար անհրաժեշտ տեխնիկայի ձեռքբերմանն աջակցելու համար՝ դիտարկելով նաև սուբվենցիոն ծրագրերի իրականացման միջոցով (պետական մասնաբաժնի որոշակի ավելացմամբ)՝ նախագծում ներառվել է աղբահանության ծառայությունների մատուցման համար ձեռքբերվող մեքենասարքավումների ձեռքբերման վերաբերյալ առանձին դրույթը։
-Նախագծով առաջարկվում է նաև  սուբվենցիայի ծրագրի շրջանակներում համայնքապատկան շենք-շինությունների /նախադպրոցական հաստատություններ, մշակույթի տներ, համյանքային կենտրոններ, ապաստարաններ և այլն/ կառուցման և վերակառուցման դեպքում՝  սուբվենցիայի ամբողջական փաթեթում պարտադիր պահանջ սահմանվի նշված շենք-շինությունների շինարարական աշխատանքներից հետո  դրանց շահագործման ու պահպանման ծախսերը   համայնքային բյուջեում և միջնաժամկետ ծախսային ծրագրում ներառելու վերաբերյալ տեղեկանքի առկայությունը։

3.  ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Հանրապետության համայնքների տնտեսական և սոցիալական ենթակառուցվածքների զարգացումը հանդիսանում  է գերակա խնդիր:  ՀՀ տարածքային համաչափ զարգացումն ապահովելու`  ՀՀ համայնքների տնտեսական և սոցիալական ենթակառուցվածքների զարգացման նպատակով ՀՀ կառավարությունը 2018 թվականից նախաձեռնել է համայնքներին սուբվենցիաների տրամադրման գործընթացը:
  ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատվել է  պետական բյուջեով նախատեսված սուբվենցիաներից բացի այլ սուբվենցիաներ ստանալու համար միջգերատեսչական հանձնաժողով ստեղծելու և նրա անհատական կազմն ու աշխատակարգը հաստատելու մասին որոշումը, որի նպատակն է անցում կատարել սուբվենցիաների տրամադրման նոր քաղաքականությանը՝ մրցակցային սկզբունքով սուբվենցիայի տրամադրում լավագույն ծրագրեր ներկայացրած համայնքներին:
Նշված գործընթացով  ՀՀ կառավարությունը խրախուսում է համայնքներին, որպեսզի համայնքներն իրենց ընդհանուր բյուջեում հնարավորինս աճեցնեն կապիտալ ծախսերը նպատակաուղղված համայնքներում փողոցների, այգիների, պուրակների, խաղահրապարակների բարեկարգմանը, համայնքային շենքերի, մշակութային տների, մանկապարտեզների, հանդիսությունների սրահների կառուցմանն ու նորոգմանը, խմելու, կոյուղու, ոռոգման ջրագծերի կառուցմանն ու նորոգմանը,  գիշերային լուսավորության անցկացմանը, գազիֆիկացմանը, բազմաբնակարան շենքերի ընդհանուր բաժնային սեփականության տարրերի վերանորոգմանը, գյուղատնտեսական և կոմունալ ծառայութունների համար մեքենասարքավորումների ձեռքբերմանը։

3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

   Նախագծով առաջարկվում է ․
Տնտեսական և սոցիալական ենթակառուցվածքների զարգացմանն ուղղված սուբվենցիայի տրամադրման նպատակով դիտարկել այն համայնքների հայտերը, որոնց նախորդ տարվա   հարկերի, տուրքերի և այլ վճարների հավաքագրման մակարդակը 90 տոկոս և ավել է։ Իսկ 90 տոկոսից ցածրի դեպքում՝ սուբվենցիայի հայտը ենթակա է քննարկման Միջգերատեսչական հանձնաժողովում, ընդ որում համայնքի կողմից ներկայացված հավաքագրման թերկատարման վերաբերյալ հստակ հիմնավորումների և թերկատարման բարելավմանն ուղղված ձեռնարկվող քայլերի հիման վրա։  
Սուբվենցիայի ամբողջական փաթեթում ներառել նախադպրոցական հաստատությունների, հասարակական շենքերի և քաղաքացիական պաշտպանության ենթակառուցվածքների կառուցման ու վերակառուցման դեպքում՝ դրանց շահագործման ու  պահպանման ծախսերը համայնքային բյուջեում և միջնաժամկետ ծախսային ծրագրում ներառելու վերաբերյալ տեղեկանքը․
 «Խմելու ջրամատակարարման, ինչպես նաև ջրահեռացման համակարգի կառուցում/նորոգում» և «Ոռոգման համակարգի կառուցում/նորոգում» ուղղությունների համար ՀՀ պետական բյուջեի համաֆինանսավորման չափաբաժինը բարձրացնել 5 տոկոսով՝ դարձնելով այն 65-ից 70 տոկոս /60-70 տոկոսի փոխարեն/։
 «Բնակավայրի փողոցների կառուցում/նորոգում սալարկմամբ, խճապատմամբ» ուղղությունը առանձնացնել՝ բնական քարերով  սալարկման համար ՀՀ պետական բյուջեի համաֆինանսավոերման չափաբաժինը սահմանելով 55-ից 75 տոկոս, իսկ  բետոնե սալիկներով հիմնանորոգման համար՝ 30-ից 50 տոկոս։ 
Նախադպրոցական հաստատությունների կառուցում, վերակառուցում/նորոգում» և « Հասարակական շենքերի (մշակույթի տուն, համայնքային կենտրոններ և այլն) կառուցում/վերանորոգում»  ուղղություններում ներառել նաև տվյալ օբյեկտի համար անհրաժեշտ գույքի ձեռքբերումը, որի տեղաբաշխման նախագիծը պետք է մաս հանդիսանա ընդհանուր նախագծանախահաշվային փաստաթղթերի։ 
Միաժամանակ նախագծով առաջարկվում է ազգային փոքրամասնություններով բնակեցված  և մինչև 100,0 մլն դրամ համայնքային բյուջե ունեցող համայնքներին ՀՀ պետ․բուջեից համֆինանսավորման չափաբաժինն ավելացնել  5 տոկոսով։
Դրա հետ մեկտեղ, նախածգով առաջարկվում է մեքենասարքավորումների և գույքի ձեռքբերման ուղղությունից առանձնացնել աղբահանության ծառայությունների մատուցման համար անհրաժեշտ տեխնիկայի և գույքի ձեռքբերումը և ՀՀ պետական բյուջեի համաֆինանսավոերման չափաբաժին սահմանելով 50-ից 65 տոկոս։

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ

 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:

6. ԱԿՆԿԱԼՎՈՂ ԱՐԴՅՈՒՆՔԸ

Նախագծի ընդունմամբ ակնկալվում է բարձրացնել Հանրապետության համայնքների կողմից տնտեսական և սոցիալական ենթակառուցվածքների զարգացմանն ուղղված Հայատանի Հանրապետության պետական բյուջեից սուբվենցիայի տրամադրման գործընթացի արդյունավետությունը և համայնքային և պետական բյուջեներից ֆինանսական միջոցների նպատակային օգտագործման ապահովումը:

7. ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ և ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

           Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 

   8. ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

9. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․6, 2-րդ ենթակետ և կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես․ սուբվենցիոն ծրագրերի իրականացումը նպատակաուղղված է հանրապետության բոլոր բնակավայրերում համաչափ և կայուն զարգացում ապահովմանը, բնակչության բարեկեցության բարելավմանը, բնակավայրերն ավելի հարմարավետ ապրելու և գործելու կենսամիջավայր դարձնելուն, ինչպես նաև գործարարության և ներդրումների համար բարենպաստ միջավայր ստեղծելուն։ Միաժամանակ Հայաստանի վերափոխման ռազմավարության 9․2․2 և 9․2․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։

